
前言

择地一事。
人子慎终切务也。
孔子有“卜宅兆”之训，孟子谓“比化者，无使土亲肤”，程子有“避五患”之戒，朱子谓“必慎必
诚，不使稍有他日之悔”。
圣贤垂教，其慎如此。
钦惟我皇朝以孝治天下，迄今二百余年，圣圣相承，仁恩磅礴，大臣命妇，咸有恤典，亲亲之教，视
古尤加。
诚以生事死葬，礼之大焉。
且事死如事生，而葬必虑夫亲魂之安危。
又天性有不可解者，岂惟拘于彼术家所谓祸福之说哉！
但亡者既宁，则生者自昌。
先正谓由根达枝，斯定理也。
    予不幸早孤，思得善土以奉先灵，不敢付诸术。
读易究其理，求其据且确者，尽安厝之诚，以塞人子当知之分，与夫分内之可为事耳。
然天地大父母，则有生天地间者，皆吾同胞类也。
吾不欲苟于窀穸以毕子职，而天下独非尽人之子与？
矧推亲亲之爱，大无我之公。
尤吾儒所谓理一焉者，其宁忍然于斯耶？
于是忘其僭陋，与弟善述日加钻研，会诸说而折其中，去繁芜而归’其要，合形势方位于一家，以龙
穴砂水为四例，辑成一书，简易明切，颇有便于慎终者之探索。
日《人子须知》，盖欲天下之为子者各亲其亲，而吾之所知不独为一人之知云。
苟人心之有知与不可不知者，须以求之。
则于卜宅兆，避五患，以毕夫安厝之大事者，斯有以得其要领，而不为邪说所惑，庶上可以敷圣君贤
相，泽及枯骨之仁，下可以尽肖子贤孙，厚本慎终之孝，亦国家孝治天下之一端，吾儒穷理尽性分内
事也。
若概视为术家之说。
非予兄弟搜辑之本意矣。
    嘉靖甲子孟春德兴山人徐善继书于双芝堂    予尝观宋儒牧堂蔡先生家训云：“为人子者，不可不知
医药、地理。
”怦然心动。
不幸先君早逝，生无以为养，所可图者。
惟宅兆一事耳。
于是与季兄弃举子学业，治堪舆家言。
所过名山大川，古今陵墓，必周览久之而后去。
更事师亦不啻数十人。
如此者垂三十年，而后稍有端绪。
夫术家妙契阴阳。
明通观察，虽代不乏人，然各私相授受，其流之弊，遂致矛盾冰炭，言天星者黜峦头，言形势者辟方
位，穿凿附会之说，与诋毁聚讼之谈，纷然莫可究诘。
人子欲葬其亲，茫无所据，有遗憾者多矣。
予窃取而权衡之，形势审于未穴之先，先天之本体也；方位察于倒杖之后，后天之妙用也。
先天之体出乎自然，天也；后天之用尽乎当然，人也。
体用不可偏废，天与人相峙并行，乌得执彼废此耶？
乃以平昔所讲求经涉而有得者，定为成书。
先列峦头之要，次附天星之法，形势方位，各有攸当，天人体用，不相背违。

俾孝子慈孙欲安其先灵者，不为偏见所误，命之日《人子须知》。
夫举千古不决之疑，而撊然兼总其全，僭越之罪，何辞可解？
乃私心要在于资孝云尔，世当有谅我者矣。
    嘉靖甲子孟春德兴山人徐善述书于怡怡轩

内容概要

徐善继、徐善述两位兄弟所写的《图注地理人子须知(上)》一书，就是一部具体阐述风水理论和风水
应用的非常权威的名著。
自此书现世后，形峦家无不推荐，学习龙穴形峦者，没有不看此书的，此书全面详尽的将龙砂穴水悉
数论述；不只是摘抄前人成粜，更将自己的思考、心得、经验和盘托出，坦诚不藏私。
另外考证风水名家的历代案例很多，是古代记载最多的，极利于学习者参考摸索，是众多堪舆风水著
作中的名著，集地理风水之大成。
前人谓此书“会诸书而折衷其足，以破群疑，当大事也”，显见此书之份量。
《图注地理人子须知(上)》——学习风水的必看之书。

作者简介

编者:刘保同 注释解说词:杨金国 朗读者:(明)徐善继

章节摘录

地理人子须知卷一    此一册专论天下大干龙。
龙居地理四科之首，堪舆家最重要是论龙。
论龙而不知天下的大干龙，则所见者近而不远，所究者浅而不深，所窥者狭而不广，乌乎可哉？
故首论天下大干龙．庶几识其大者。
    论昆仑为诸山之祖    《地理大全》临川吴氏曰：“天下之山脉起于昆仑。
”蔡牧堂《发微论》曰：“凡山皆祖昆仑。
”陶公《捉脉赋》云：“大智察脉，起自昆仑。
”《明山宝鉴》云：“山脉之起，本于昆仑。
”郭璞《锦囊经》云：“葬者原其始，乘其止。
”诚以地理之法，龙则原其始，穴则乘其止，故不可不审山之起祖处也。
然观山之所始，必究其水之所起；观龙之所终，必察其水之所界。
今以舆图考之，天下之水皆原于西北。
是可见山起于西北矣。
蔡文正公曰：“山水皆原于西北．故禹叙山叙水，皆自西北而东南”是也。
或云昆仑在西海戌地，北海亥地，东南接积石圃，西北接北户之室，东北临太活之井，西南至城南之
谷，亦荒远莫稽。
而杨筠松又云须弥山生四龙，昆仑山特其南肢。
葛溪氏述其说曰：“须弥山是天地骨，中镇天心为巨物。
四肢分作四世界，惟有南龙人中国。
南龙人自昆仑山，龙子龙孙皆可别。
”虽据佛经，人所罕见，阙之可也。
今但以中国山川之可考者论之，则昆仑诚诸山之祖，在中国之西北。
九峰蔡氏云：“中国山势冈脊，大抵皆自西北而来。
”盖可见矣。
    论中国之山    朱子曰：“河图言昆仑为地之中，中国至于阗(音田)二万里。
于阗贡使自言西去四千三百余里即昆仑。
今中国在昆仑东南，而天下之山祖于昆仑，惟派三干以人中国。
其人夷国之山无可考，亦不足论。
今以中国言之，其河北诸山，则自北寰武、岚宪诸州，乘高而来，山脊以西之水，流入龙门西河，脊
东之水，流于幽冀，人于东海。
其西一支为湖口泰岳。
次一支包汾晋之原而南出，以为析城、王屋，而又西折为雷首。
又一支为恒山，又一支为太行山。
太行山一千里，其山高甚。
上党在山脊，河东河北诸州在山支。
其最长一支为燕山，尽于平梁。
大河以南诸山，则关中之山，皆自蜀汉而来。
一支至长安而尽。
关中一支生下函谷。
以至嵩、少，东尽泰山。
一支自蟠冢、汉水之北生下，尽扬州江南诸山，皆祖于岷江，出岷山。
岷山夹江两岸而行，那边一支，去为江北许多去处。
这边一支，分散为湖南、闽、广，尽于两浙、建康。
其一支为衡山，而尽于洞庭、九江之西。
其一支度桂岭，则包湘源，而北经袁筠之地，以尽于庐阜。

其一支自南而东，则包彭蠡之原，度歙黄山，以尽于建康。
又自天目山分一支，尽于浙江西之山，皆自五岭赣上来，自南而北。
闽广之山，自北而南。
一支则又包浙江之原，北首以尽会稽，南尾以尽闽粤。
此中国诸山祖宗支派之大纲也。
    上特举天下山而言，未及水也。
复辑山水总说于后云。
按仁山金氏日：天地常形，固相为勾连贯通，然亦各有脉络。
自昆仑而东北言之，则自积石丽北，为涅水、星海、青海，以至浩亹，皆河源也。
人匈奴以东，为阴山。
又东南，自代北、云朔，分而南趋，为北岳，以至太行，是为河北之脊。
壹口、雷首、太岳、析城、王屋，皆其群峰。
汾晋、涿易、滱漳、洹卫，则皆其诸水也。
分而东趋者，行幽燕之北，为五关之险。
以至营平而为碣石，此北络也。
    自昆仑以东言之。
则自西倾而洮水出自北，入河。
恒水出其南，入江。
又东，为朱圉、鸟鼠诸陇，则为渭之源。
以北即夹河源而北。
以东，若岍岐，若荆山诸峰，泾水、漆、沮诸源也。
自渭以南，即西倾而下诸峰亘为络，南屹为太华，东北为觳陕，东南为熊耳、方外、嵩高、伊、洛之
源。
又南，为桐柏、淮源，以达于淮西诸山。
此中络也。
又自西倾朱圉而南分，是为蟠冢汉源，夹汉而趋者，北即终南、华、熊诸陇。
南则蜀东诸峰。
说者谓蜀东诸山皆嶓冢，正谓其冈岫绵亘耳。
又东南言之，是为岷山江源，夹江而东者。
北支即西倾以南，蟠冢以西之脉，为洹水，西汉水，如江陵诸源。
其南支即南趋为蒙蔡诸山，青衣、大流、马湖、江诸源。
又东包涪、黔，一盘而北，为三峡。
其出者包络九江之源。
中盘中为衡山。
其再盘而北，为庐阜。
其岭之东出者，又为袁、吉、章、贡、旺信诸江之源。
至分水鱼梁岭，三盘而北趋，过新安，峙天目，尽升润。
再盘之间，其水聚洞庭。
三盘之间，其水聚彭蠡。
三盘以东，则南为闽浙，北为震泽。
此南络也。
惟泰山则特起东方，横亘左右，以障中原。
此所以为异与。
又曰泰山特起东方，为中国水口表镇。
禹贡道水略云：“导河至同，为逆河，人于海。
导漾至东，为北江，入于海。
导江至东，为中江，人于海。

导沇水至东北，会于汶，又东入于海。
导淮至东，会于泗、沂，东入于海。
导渭至东，过漆、沮入于河。
导洛至东，会于伊，又东北入于河。
此中国山水大势也。
    P1-3

Page 11



第一图书网, tushu007.com
<<图注地理人子须知（上）>>

版权说明

本站所提供下载的PDF图书仅提供预览和简介，请支持正版图书。

更多资源请访问:http://www.tushu007.com

Page 12


